
Uqalimaariuqsaniq | Level 10
Uqalimaariuqsaniq is an Inuktitut reading program developed in Nunavut. This program is  
based on language-acquisition research from around the world. Uqalimaariuqsaniq is a sequential  
and progressive Inuktitut reading program that supports students in their development from  
emergent to fluent readers. 
 
 
 
 
 
 

   
 
 
 
 

Book details
Level: 10      
Text type: Non-fiction
Subjects/themes: fish and seals—their coverings, their fins and flippers, their blood (cold or warm), and how they  
breathe, see, and are born 
Key features: added facts in Did You Know? boxes, glossary

ᐸᐱᕈᓖᑦ ᓯᖅᑯᓖᓪᓗ ᐃᒫᓃᑦᑐᓐᓇᑦᑎᐊᖅᑐᑦ, ᑭᓯᐊᓂ  
ᐊᔾᔨᒌᙱᑦᑐᒪᕆᐊᓗᐃᑦ. ᐊᔾᔨᒌᙱᑦᑐᓂᒃ ᐸᐱᕈᓕᒃᑕᖃᐅᖅᑐᖅ 

ᐆᒪᔪᓄᑦ ᐃᓚᒋᔭᐅᔪᓂᒃ ᑕᐃᔭᐅᔪᑦ ᐃᖃᓗᖕᓂᒃ. 
ᓯᖅᑯᓖᑦ ᒥᖅᑯᓕᐅᓂᕋᖅᑕᐅᔪᑦ. ᐃᓄᐃᑦ ᐆᓇᖅᑐᓂᒃ  

ᐊᐅᖃᕐᒥᔪᑦ! ᕿᒥᕐᕈᓚᐅᖅᑕ ᖃᓄᖅ ᐸᐱᕈᓖᑦ ᓯᖅᑯᓖᓪᓗ 
ᐊᔾᔨᒌᙱᒻᒪᖔᑕ.

ᑕᒪᐃᑲᓴᒃ ᐸᐱᕈᓖᑦ ᑎᓯᔪᓂᒃ ᑲᕕᓯᖃᖅᑐᑦ. ᑲᕕᓰᑦ 
ᓴᐳᒻᒥᔾᔪᑕᐅᔪᑦ ᐊᒻᒪ ᐊᔾᔨᐅᙱᑦᑐᒥᒃ ᑕᖅᓴᓕᐅᕈᑕᐅᓪᓗᓂ 

ᐸᐱᕈᓕᖕᒧᑦ. ᑲᕕᓰᑦ ᐊᔾᔨᒌᙱᑦᑐᓂᒃ ᐊᖏᓂᓕᕇᑦ. ᐸᐱᕈᓖᑦ  
ᓄᕙᐅᔭᖃᖅᑐᑦ ᐊᒥᕋᖏᑕ ᖄᖓᒍᑦ. ᑕᒪᓐᓇ 

ᓴᐴᓗᑕᕆᔭᖓᑦ ᐋᓐᓂᐊᓄᑦ ᖁᐱᕐᕆᔾᔪᑕᐅᔪᓐᓇᖅᑐᓄᓪᓗ.

ᓯᖅᑯᓖᑦ ᒪᒥᖃᖅᑐᑦ ᒥᖅᑯᖃᖅᖢᑎᒡᓗ. ᖃᓄᖅ 
ᒥᖅᑯᖃᖅᑎᒋᓂᖏᑦ ᐊᔾᔨᒌᒃᐸᙱᑦᑐᑦ ᐊᔾᔨᒌᙱᑦᑐᓄᑦ 
ᐆᒪᔫᖃᑎᒌᑦ . ᒥᖅᑯᓕᒃ ᓯᖅᑯᓕᒃ ᒥᖅᑯᖃᕐᓂᖅᐸᐅᔪᖅ! 

ᑐᕐᕈᔪᒥᒃ ᑎᒥᓕᒫᐸᓗᖓ ᒥᖅᑯᖃᖅᑐᖅ.

ᐸᐱᕈᓖᑦ ᒪᓯᖏᑎᒍᑦ ᐊᓂᖅᓵᖅᐸᒃᑐᑦ. 
ᒪᓯᑦ ᐳᓪᓚᖅ ᐃᒪᕐᒥᑦ ᐱᕙᓪᓕᐊᕙᒃᑐᑦ. ᑕᒪᐃᑲᓴᒃ 

ᐸᐱᕈᓖᑦ ᒪᕐᕉᖕᓂᒃ ᒪᓯᖃᖅᑐᑦ, ᓂᐊᖁᖓᓂ 
ᐃᒡᓗᒃᑐᑦ ᑎᒥᐅᓪᓗ ᓂᐊᖂᓪᓗ ᖃᓂᒋᔭᖓᓃᑦᑑᒃ.

ᖃᐅᔨᒪᕕᑦ?

ᐆᒪᔪᓕᒫᑦᑎᐊᑦ 
ᐳᓪᓚᖃᕆᐊᖃᖅᑐᑦ . 
ᓯᓚ ᐃᒪᕐᓗ 
ᐳᓪᓚᖃᖅᑐᑦ .

ᓯᖅᑯᓖᑦ, ᐃᓕᒃᑐᑦ ᐅᕙᑦᑐᓪᓗ, ᐳᕙᖃᖅᑐᑦ. 
ᐳᐃᔭᕆᐊᖃᖅᐸᒃᑐᑦ ᐊᓂᖅᓵᕆᐊᖅᑐᕐᓗᑎᒃ. ᓯᖅᑯᓖᑦ 

ᐊᑯᓂᐊᓗᒃ ᐊᓂᖅᓵᙱᓴᐃᓐᓇᕈᓐᓇᖅᑐᑦ. 
ᐊᐸᐃᑦ ᓯᒡᒍᖅᑯᖅᑐᔪᐊᓗᐃᑦ ᐊᖅᑲᐅᒪᔪᓐᓇᕐᓂᕋᖅᑕᐅᔪᑦ 

ᐃᑲᕐᕋᓕᒫᖅ ᓇᑉᐸᕐᓗ ᐊᓂᖅᓵᙱᓴᐃᓐᓇᕐᓗᑎᒃ 
ᐃᑎᔪᒧᑦ ᐊᖅᑲᐅᒪᒍᑎᒃ!

11



ᓯᖅᑯᓖᑦ ᑕᓕᕈᖃᖅᑐᑦ ᓯᖅᑯᖃᖅᖢᑎᒡᓗ, ᓯᕗᓂᖏᓐᓂ 
ᑭᖕᒍᓂᖕᒋᓐᓂᓗ. ᑖᒃᑯᐊ ᐊᒡᒐᑎᑐᑦ ᐃᓯᒐᑎᑐᓪᓘᔮᖅᑐᖅ, 

ᓴᐅᓂᓐᒋᑦ ᑎᒥᐊᓄᑦ ᑲᑎᓯᒪᓪᓗᑎᒃ. 
ᑕᓕᕈᐊᓄᑦ ᓯᖅᑯᐊᓄᓪᓗ ᐃᒫᓂ ᐊᐅᓚᔪᓐᓇᕈᑎᒋᔭᖏᑦ.

ᖃᐅᔨᒪᕕᑦ?

ᐸᐱᕈᓖᑦ ᑕᐃᔭᑦ 
ᓴᐃᓪᕕᔅᒥᒃ  
ᓄᓇᕐᔪᐊᓕᒫᒥ 
ᓱᒃᑲᓂᖅᐸᐅᔪᑦ 
ᐸᐱᕈᓕᖕᓂᒃ .

ᑕᒪᐃᑲᓴᒃ ᐸᐱᕈᓖᑦ 7-ᓂᒃ ᐊᖒᑎᖃᖅᑐᑦ. 
ᑕᒪᒃᑯᐊ ᐊᖒᑎᑦ ᓴᐅᓂᒐᓛᒃᑐᑦ ᖄᖃᖅᖢᑎᒃ. ᑕᒪᒃᑯᓄᖓ 

ᐸᐱᕈᓖᑦ ᐃᒫᓂ ᓈᒻᒪᒃᓯᑎᑦᑎᔪᓐᓇᖅᐸᒃᑐᑦ.

ᓯᖅᑯᓖᑦ ᑎᒥᖏᑦ ᐃᖃᙱᑦᑐᒻᒪᕆᐊᓗᐃ ᖁᖓᓯᖏᓐᓄᓪᓗ 
ᓇᒧᑐᐃᓐᓇᑦᑎᐊᖅ ᕿᕕᐊᕈᓐᓇᖅᖢᑎᒃ. ᐸᐱᕈᓖᓪᓕ ᖁᖓᓯᖏᑦ 

ᐊᐅᓚᔪᓐᓇᙱᑦᑐᑦ. ᐸᐱᕈᓖᑦ ᓇᒧᑦ ᕿᕕᐊᕋᕈᓐᓇᙱᑦᑐᑦ. 
ᑎᒥᓕᒫᓂ ᐊᐅᓚᔾᔭᒋᐊᖃᖅᐸᒃᑕᖓ.

ᑕᐃᒪᙵᑲᓴᒃ, ᐸᐱᕈᓖᑦ ᐃᔨᖏᑦ ᓂᐊᖁᐊᑕ ᓴᓂᕌᓃᑦᑐᑦ 
ᑎᒥᖏᑕ ᓴᓂᖏᓐᓂ. ᑕᐃᒪᓐᓇ ᐸᐱᕈᓖᑦ 

ᐊᐅᓚᔾᔭᒃᑐᓂᒃ ᓇᑭᑐᐃᓐᓇᖅ ᑕᑯᔪᓐᓇᖅᑐᑦ. ᐸᐱᕈᓖᑦ ᐃᔨᖏᑦ 
ᓯᓂᖃᙱᑦᑐᑦ. ᐃᔨᖏᑦ ᐅᐃᑕᐃᓐᓇᐅᔭᖅᑐᑦ ᑕᐃᒪᙵᓕᒫᖅ, 

ᑕᖃᐃᖅᓯᓕᕋᓗᐊᕈᓂᓘᓐᓃᑦ.

ᓯᖅᑯᓖᑦ ᐃᔨᖏᒃ ᑮᓇᖓᑕ ᓯᕗᓂᐊᓃᑦᑑᒃ. 
ᓯᖅᑯᓖᑦ ᑕᑯᔪᓐᓇᕐᓂᖏᑦ ᓇᒧᓕᒫᖏᓐᓂᖅᓴᐃᑦ ᐸᐱᕈᓕᖕᓂᒃ, 

ᑭᓯᐊᓂ ᖃᐅᔨᑦᑎᐊᕈᓐᓇᕐᓂᖅᓴᐃᑦ ᑭᓱᑦ ᓯᕗᓂᐊᓃᑦᑐᑦ 
ᖃᓄᖅ ᐅᖓᓯᒃᑎᒋᖕᒪᖔᑕ. ᑕᐃᒪᓐᓇ ᐊᖑᓇᓱᒃᑐᓂᒃ 

ᐅᖓᓯᒃᑐᓂᒃ ᑕᑯᔪᓐᓇᖅᐸᒃᑐᑦ.

ᓯᖅᑯᓖᑦ ᐃᓛᓐᓂᒃᑯᑦ ᐃᒫᓃᑦᑐᓐᓃᖅᐸᒃᑐᑦ. 
ᓯᖅᑯᓕᒃ ᐃᒫᓃᑦᑐᓐᓃᓚᐅᑲᒃᐸᒃᑐᖅ ᑕᖃᐃᖅᓯᕐᓗᓂ 

ᐅᖅᑰᓯᑦᑎᕐᓗᓂᓗ, ᐃᕐᓂᔭᕆᐊᖃᓕᕈᓂᓘᓐᓃᑦ. 
ᐸᐱᕈᓕᑦ ᑕᐃᒪᙵᓕᒫᑦᑎᐊᖅ ᐃᒫᓃᑉᐸᒃᑐᑦ.

ᐸᐱᕈᓖᑦ ᐃᒫᓂ ᓱᕙᖕᓂᒃ ᐃᕐᓂᐅᖅᐸᒃᑐᑦ. 
ᓱᕙᑦ ᐸᐱᕈᓕᙳᕈᑎᒃ, ᑖᒃᑯᐊ ᐸᐱᕈᓕᙳᓵᑦᑎᐊᖅᑐᑦ 

ᖃᐅᔨᒪᕙᒃᑐᑦ ᖃᓄᖅ ᐆᒪᓇᓱᒋᐊᖃᕆᐊᒃᓴᒥᒃ. 
ᑕᒪᐃᑲᓴᒃ ᐸᐱᕈᓖᑦ ᐱᐊᕋᕐᒥᓂᒃ ᑲᒪᕙᙱᑦᑐᑦ.

ᖃᐅᔨᒪᕕᑦ?

ᐃᓚᖏᑦ ᐆᒪᔫᖃᑎᒌᑦ 
ᐸᐱᕈᓖᑦ ᐱᐊᕋᕐᒥᓂᒃ 
ᐅᖁᒻᒥᐊᖅᐸᒃᑐᑦ 
ᐱᓇᓱᐊᕈᓯᒐᓴᖕᓄᑦ ᓱᕙᖏᑦ 
ᐸᐱᕈᓕᙳᓚᐅᖅᑎᓪᓗᒋᑦ !

ᓯᖅᑯᓖᑦ ᐃᕐᓂᐊᖑᕙᒃᑐᑦ ᐃᒫᓂᐅᙱᑦᑐᖅ. 
ᐃᕐᓂᐊᖑᓚᐅᖅᑎᓪᓗᒋᑦ ᐊᕐᓇᒥᓂᑦ ᐊᒫᒪᒃᐸᒃᑐᑦ. 
ᓯᖅᑯᓖᑦ ᐊᕐᓇᒥᓄᑦ ᐸᖅᑭᔭᐅᔭᕆᐊᖃᖅᐸᒃᑐᑦ 

ᐃᕐᓂᐊᖑᓚᐅᖅᑎᓪᓗᒋᑦ. ᓯᖅᑯᓖᑦ ᑲᑎᙵᓪᓗᑎᒃ ᐃᕐᓂᕙᒃᑐᑦ 
ᓇᑦᑎᐊᑎᒃ ᓴᐳᑎᓯᒪᔪᓐᓇᕐᓂᐊᕋᒥᔾᔪᒃ ᐊᖑᓇᓱᒃᑎᓂᑦ.

ᐸᐱᕈᓖᑦ ᑕᐅᓴᖏᓐᓃᑦᑐᐊᓗᖕᓂᒃ ᐊᑕᐅᑦᑎᒃᑯᑦ ᓱᕙᐃᖅᐸᒃᑐᑦ. 
ᑕᒪᓐᓇ ᓯᖅᑯᓕᖕᓄᑦ ᐊᔾᔨᐅᙱᑦᑐᒻᒪᕆᐊᓗᒃ ᓯᖅᑯᓖᓪᓕ 

ᐊᑕᐅᓯᕐᒥᒃ ᐊᕐᕌᒍᑕᒫᑦ ᓇᑦᑎᐊᖅᑖᖅᐸᖕᒪᑕ. 
ᐃᓛᓐᓂᒃᑯᑦ ᓯᖅᑯᓕᒃ ᒪᕐᕉᖕᓂᒃ ᐃᕐᓂᓚᐅᖅᐸᒃᑐᑦ, ᑭᓯᐊᓂ 

ᑕᐃᒪᐃᒐᔪᙱᑦᑐᒻᒪᕆᐊᓗᒃ.

ᓯᖅᑯᓖᑦ ᐊᐅᖏᑦ ᐆᓇᖅᑐᑦ. ᓯᖅᑯᓖᑦ ᑎᒥᒥᑕ 
ᐃᓗᐊᓂᑦ ᐊᐅᓚᔾᔪᑎᑎᒍᑦ ᑎᒥᒥᓂᒃ ᐆᓇᖅᑎᑦᑎᖃᑦᑕᖅᑐᑦ. 
ᐸᐱᕈᓖᑦ ᓂᒡᓕᓇᖅᑐᓂᒃ ᐊᐅᓖᑦ. ᓇᔪᖅᑕᒥᓄᑦ ᐃᒪᕐᒧᑦ 

ᑎᒥᒥᑕ ᐆᓇᕐᓂᖓ ᐊᐅᓚᑕᐅᕙᒃᑐᖅ.

ᐅᖃᐅᓰᑦ ᑐᑭᖏᑦ

ᐃᓚᒋᔭᐅᔪᖅ: ᐆᒪᔪᕐᓄᑦ ᐃᓚᒋᔭᐅᔪᖅ ᐃᒻᒥᒃᑰᖅᑐᓄᑦ ᐆᒪᔪᓄᑦ 
ᐊᔾᔨᒌᐸᓗᖕᓂᖃᖅᑐᓄᑦ. ᖃᐅᔨᒪᔭᐅᓂᖅᐸᐅᔪᑦ ᐃᓚᒋᔭᐅᔪᓄᑦ ᐆᓇᖅᑐᓂᒃ ᐊᐅᓖᑦ, 
ᑎᖕᒥᐊᑦ, ᐸᐱᕈᓖᑦ, ᓂᒡᓕᓇᖅᑐᓂᒡᓗ ᐊᐅᓕᖕᓄᑦ. 

ᐆᒪᔫᖃᑎᒌᑦ: ᐆᒪᔪᑦ ᖃᓄᐃᑦᑑᖃᑎᒌᖕᓂᖏᑦ.

ᒥᖅᑯᓖᑦ: ᐆᒪᔪᖅ ᐃᕐᓂᐊᒥᓂᒃ ᐊᒫᒪᒃᑎᑦᑎᕙᒃᑐᖅ ᑎᒥᒥᒍᓪᓗ ᒥᖅᑯᖃᖅᖢᓂ. 
ᐃᓄᐃᑦ, ᓯᖅᑯᓖᑦ, ᓇᓄᐃᑦ, ᑐᒃᑐᐃᓪᓗ ᐆᒪᔫᕗᑦ ᐆᓇᖅᑐᒥᒃ ᐊᐅᓖᑦ.

ᐳᓪᓚᖅ: ᓯᓚᒥᑦ ᐃᒪᕐᒥᓪᓗ ᓇᓂᔭᒃᓴᖅ. ᐱᕈᖅᑐᓕᒫᑦ ᐆᒪᔪᓕᒫᓪᓗ 
ᐳᓪᓚᖃᕆᐊᖃᖅᑐᑦ ᐆᒪᓂᐊᕈᑎᒃ.

ᖁᐱᕐᕆᓐᓇᖅᑐᑦ: ᐆᒪᔪᖅ ᐱᕈᖅᑐᕐᓘᓐᓃᖅ ᐊᓯᖏᓐᓂ ᐆᒪᔪᓂ ᐱᕈᖅᑐᓂᓪᓘᓐᓃ 
ᐱᕈᓕᖅᐸᒃᑐᖅ ᐊᑲᐃᓪᓕᐅᕈᑕᐅᓕᕐᓗᓂ.

ᒪᓯᑦ: ᐆᒪᔪᓂᑦ ᐃᒪᕐᒥᐅᑕᕐᓃᑉᐸᒃᑐᑦ ᐊᓂᖅᓵᕈᓐᓇᐅᑎᐅᔪᑦ.

ᓄᕙᐅᔭᑦ: ᐱᐊᒃᑐᖅ ᐸᐱᕈᓖᑦ ᖄᖓᓖᑉᐸᒃᑐᖅ ᐊᕙᑎᒥᖕᓂᑦ ᓴᐴᓗᑕᕆᔭᖓᑦ.

ᓈᒻᒪᒃᓯᑎᑦᑐᒍ: ᖃᓄᐃᖏᑦᑐᖅ.

ᓇᑦᑏᑦ ᐃᖃᓗᐃᓪᓗ ᐃᒪᕐᒥᐅᑕᐅᔪᑦ, ᑭᓯᐊᓂ ᐊᔾᔨᒌᖕᓇᑎᒃ. 
ᐊᓂᖅᓵᕐᓂᖏᓐᓂᑦ ᐊᐅᓚᓂᖏᓐᓄᑦ ᐊᔾᔨᒌᙱᑦᑐᑦ, 

ᐃᓕᓐᓂᐊᕆᑦ ᖃᓄᖅ ᓇᑦᑏᑦ ᐃᖃᓗᐃᓪᓗ ᐊᔾᔨᒌᙱᒻᒪᖔᑕ.


